
[image: image1.jpg]

DOKUMENT  KONSULTIMI PËR 

PROJEKT RREGULLOREN QRK-Nr. XX/2020 PËR KUFIJTE E DOZAVE DHE MBROJTJE NGA RREZATIMI 

Përmbledhje e shkurtër rreth nxjerrjes së Projekt rregullores QRK-nr.xx/2020 për “Kufijtë e Dozave dhe Mbrojtje nga Rrezatimi”
1. Qëllimi i kësaj rregulloreje përcakton:

1.1. Nivelet e references dhe kufizimet e dozave për ekspozime profesionale, publike dhe mjekësore;

1.2. Kufijtë e dozave për: punonjësit e ekspozuar, praktikantët dhe studentët, punonjësit e jashtëm, punonjëset shtatzënë dhe ato që japin gji, punonjësit e ekspozuar të angazhuar në situata emergjente dhe anëtarë të publikut;

1.3. Kufijtë e radonit në vendet e punës;

2. Rregulla për dosimetri dhe mbikëqyrjen mjekësore të punëtorëve të ekspozuar, duke përfshirë dispozita për informim dhe trajnim.

3. Kjo rregulore është në përputhje të plotë me Direktivën e Këshillit  2013/59/EURATOM e 5 dhjetorit 2013 e cila vendos standardet bazë të sigurisë për mbrojtjen nga rreziqet që vijnë nga ekspozimi ndaj rrezatimit jonizues.
Përshkrimi i shkurtë i çështjes
Mbrojtja nga rrezatimi është një nga sfidat më të mëdha në të gjithë botën, pasi që kemi të bëjmë më një fushë e cila ka përdorim të gjërë në shëndetsi, industri, fusha të hulumtimit. Hartimi i Kornizës Ligjore në mënyrë të qartë, të kompletuar dhe në përputhje me legjislacionin e BE-së, në veçanti me Direktivën për Standardet Bazë të Sigurisë (Direktiva 2013/59/EURATOM) dhe standardet tjera ndërkombëtare është parakushti themelor për të siguruar implementimin gjithëpërfshirës dhe efektiv të standardeve për mbrojtje nga rrezatimi.

Objektiv kryesor i Qeverisë së Kosovës është krijimi dhe rishikimi i rregullt i një grupi gjithëpërfshirës të standardeve të cilësisë së lartë për një regjim të qëndrueshëm të sigurisë radiologjike kombëtare në të cilën Agjencia mbikqyr implementimin e tyre.
Për këtë qëllim janë miratuar: Ligji Nr. 06/L-029 për Mbrojtje nga Rrezatimi dhe Siguria Bërthamore është miratuar nga Parlamenti i Republikës së Kosovës dhe publikuar në Gazetën Zyrtare nr.5, datë 27 prill 2018.  Rregullore (QRK) nr.18/2018 për burimet dhe praktikat e rrezatimit jonizues miratuar në mbledhjen e 69 - të Qeverisë së  Republikës së Kosovës   me  vendimin  nr.04/69  të  dt.16.10.2018. Rregullore (QRK) nr.24/2018  për autorizim, miratuar në mbledhjen e 78 - të Qeverisë së  Republikës së Kosovës   me  vendimin  nr.03/78  të  dt.06.12.2018
Në pajtim me nenin 20, paragrafi 1 të Ligjit Nr.06/L-029, Qeveria e Kosovës me propozim të Agjencisë së Kosovës për Mbrojtje nga Rrezatimi dhe Siguria Bërthamore (AKMRrSB), propozon për miratim rregulloren për “Kufijtë e Dozave dhe Mbrojtje nga Rrezatimi” i cili është paraparë në Programin Legjislativ për vitin 2020.
Agjencia e Kosovës për Mbrojtje nga Rrezatimi nëpërmes miratimit të Ligjit për Mbrojtje nga Rrezatimi dhe Siguria Bërthamore dhe hartimit të Projekt rregulloreve do të bëjë harmonizimin e plotë të legjislacionit të BE-së në legjislacionin e Republikës së Kosovës në fushën e mbrojtjes nga rrezatimi dhe siguria bërthamore. Nëpërmes harmonizimit të legjislacionit, vendosen standardet bazë të sigurisë për mbrojtjen nga rreziqet që vijnë nga ekspozimi ndaj rrezatimit jonizues. 

Qëllimi i konsultimit
Qëllimi i konsultimit është përfshirja sa më e madhe e të gjitha palëve të interesit.
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit për këtë projekt rregullore është deri më 05.02.2020, në orën 16:00.
Ku dhe si duhet t’i dërgoni kontributet tuaja me shkrim

Të gjitha kontributet me shkrim duhet të dorëzohen në formë elektronike në e-mail adresën beqir.mezelxhiu@rks-gov.net  me titull Kontribut ndaj procesit të konsultimit për “Projekt rregullore QRK-nr. xx/2020 për “Kufijtë e Dozave dhe Mbrojtje nga Rrezatimi”
Komentet nga organizatat

Emri i organizatës që jep komente:
Fushat kryesore të veprimit të organizatës:
Informatat e kontaktit të organizatës (adresa, email, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyqe të këtij dokumenti.

Dokumenti i plotë i politikës / projektligjit
Ju lutem gjeni të bashkëngjitur edhe draftin e plotë të projekt rregullores. 

